



REGLUGERÐ

um breytingu á reglugerð um úttektir á öryggi loftfara nr 752/2007.

1. gr.

Við 3. gr. reglugerðarinnar bætast tvær nýjar orðskýringar, sem orðast svo:

Forgangsröðun skoðana á hlaði (prioritisation of ramp inspections):  ákvörðun aðildarríkis um fjölda skoðana á hlaði sem framkvæmdar eru á ársgrundvelli eins og áskilið er í 4 gr.a.  
Viðföng (subject):  flugrekandi og/eða allir flugrekendur frá tilteknu ríki og/eða tegund flugvélar og/eða tiltekin flugvél.
 2. gr.

Ný grein, 4. gr. a, bætist við á eftir 4. gr., sem orðast svo:

4. gr. a

Forgangsröðun.

Flugmálastjórn Íslands skal forgangsraða hlaðskoðunum eftirtalinna viðfanga, lendi þau á einhverjum íslenskra alþjóðaflugvalla, að teknu tilliti til 4. gr.:
1. Viðföng sem talin eru geta valdið ógnun við öryggi (safety threat) á grundvelli reglubundinnar greiningar sem framkvæmd er af Flugöryggisstofnun Evrópu (EASA).

2. Viðföng sem flugöryggisnefndin hefur bent á, í áliti sínu á grundvelli reglugerðar um aðgerðir til að tryggja flugöryggi og skrá yfir flugrekendur sem ekki uppfylla viðeigandi öryggiskröfur,  að þurfi á frekari kerfisbundnum hlaðskoðunum að halda, til að þau geti sýnt fram á að þau uppfylli viðkomandi öryggisstaðla. 
3. Viðföng sem framkvæmdastjórnin bendir á eftir ábendingar frá aðildarríkjunum eða Flugöryggisstofnun Evrópu, á grundvelli reglugerðar um aðgerðir til að tryggja flugöryggi og skrá yfir flugrekendur sem ekki uppfylla viðeigandi öryggiskröfur. 

4. Flugvélar flugrekenda sem falla undir viðauka B við lista yfir flugrekendur (Community list) þar sem settar hafa verið takmarkanir á rekstur þeirra innan Bandalagsins og starfræktar eru innan Bandalagsríkis.

5. Flugvélar sem starfræktar eru, af hvaða flugrekanda sem er, í ríki sem hefur gefið út flugréttindi til flugrekenda sem er á sama tíma á lista Bandalagsins, sbr. 4. tölulið.
3. gr.
Við 7. gr. bætast tvær nýjar málsgreinar, 4. og 5. mgr., sem orðast svo:

Flugöryggisstofnun Evrópu sendir lista yfir þau viðföng sem nefnd eru í 4. gr. a með rafrænum hætti til aðildarríkjanna, a.m.k. á fjörurra mánaða fresti. 
Flugöryggisstofnun Evrópu hefur eftirlit með forgangsröðunarferlinum og veitir aðildarríkunum upplýsingar sem eru þeim nauðsynlegar til að fylgja eftir ferlinum innan Bandalagsins að teknu tilliti til forgangsröðunar viðfanga sem talin eru upp í 4. gr.a, þar á meðal tölfræðilegar flugupplýsingar sem máli skipta.  Upplýsingagjöf er veitt í samvinnu við þar til bærar alþjóðastofnanir á sviði flugmála.
4. gr.

Innleiðing.

Við 1. mgr. 15. gr. bætist nýr stafliður, sem orðast svo:  
c.  Reglugerð framkvæmdastjórnarinnar (EB) nr. 351/2008 frá 16. apríl 2008 um innleiðingu tilskipunar Evrópuþingsins og ráðsins nr. 2004/36/EB að því er varðar forgangsröðun skoðana flugvéla sem nota flugvelli Bandalagsins á hlaði, sem birtist í viðauka III við reglugerð þessa, sbr. ákvörðun sameiginlegu EES nefndarinnar nr. X/2008.
5. gr.

Gildistaka.

Reglugerð þessi er sett samkvæmt heimild í 5. gr., 27. gr., sbr. 145. gr. laga um loftferðir nr. 60/1998 með síðari breytingum og 2. mgr. 4. gr., 5. gr., 7. gr. og 12. gr. laga um Flug​mála​stjórn Íslands nr. 100/2006 með síðari breytingum og öðlast þegar gildi.

Samgönguráðuneytinu,    X . nóvember 2008.


